
Zorel se siel op die weg van selfverloéning

Hoofstuk 52:1 (Zorel) : “Nou sé die Vriend vir my:
‘Kom Zorel, verlaat hierdie plek, Ek sal jou na “n ander
streek bring!’

[2] Ek gaan nou saam met die goeie Vriend weg, ver
weg, en weg van die meer af. Ons wandel nou deur 'n
heerlike laan en die bome buig hulle voor die een wat
ek volg. Hy moet belangrik wees in die ryk van die
geeste! O, 'n paar bome buig so diep dat hulle haas
afbreek!

[3] Zinka, jy gaan ook wel saam, maar jy lyk baie wasig
en skyn nie te merk dat die bome hulle voor my Vriend
buig nie! Uit 'n wéreldse oogpunt is dit wel bietjie
raar, maar tog is dit waar!

[4] Merkwaardig, merkwaardig! Nou begin die bome
selfs te praat! Hulle roep op 'n harde en goed
verstaanbare fluistertoon: 'Ere aan die Heilige van die
heiliges, ere aan die Koning der konings van ewigheid
tot ewigheid!'

[5] Vind jy dit nie baie merkwaardig nie? Jy maak
egter, en dit vererg my, asof jy niks daarvan opmerk
nie, asof dit net so 'n gewone verskynsel sou wees as
een of ander milde reénbuitjie op aarde!

[6] Ja, ja, die Vriend vir wie die bome buig en wie se lof
hulle verkondig, sé vir my dat dit, wat soos jy lyk en
ons volg, nie jyself is nie maar slegs 'n skaduagtige
vorm van jou siel, wat haar eers in ons atmosfeer
gevorm het. Jou siel stuur net soos 'n lamp bepaalde
lewenstrale uit. Sodra dit ons atmosfeer raak, vorm dit
'n beeld op byna gelyke wyse as waarop die strale wat
oordag van ‘'n mens uitgaan, op die oppervlakte van 'n
spieél ook die beeld van die een vorm waarvan dit
uitgegaan het.

[7] Laat ek eers na jou voete kyk om my te oortuig dat
jy nie saamloop nie, maar slegs saamsweef. Ja werklik,
jy beweeg ndg jou voete ndg jou hande en volg ons
tog op "n afstand van ruim sewe treé! Ja, nou verstaan
ek waarom jy die bome nie sien buig en hulle
wonderbaarlike gefluister nie hoor nie!

[8] Maar die laan word nou steeds smaller en die
bome word korter, maar staan in plaas daarvan digter
op mekaar; die buiging en die fluistering hou ewenwel
nie op nie. Die pad word ook steeds moeiliker. Nou is
die laan reeds so smal en die pad so doringagtig en
begroei met struikgewasse, dat ons slegs met baie
moeite daardeur kan kom! Nog is die einde nie in sig
nie, hoewel die Vriend sé dat die pad nou weldra sal
ophou en ons die doel bereik sal hé. O, nou word die
takke van die struikgewasse baie dig en die grond
word byna rotsagtig en tussen die rotse staan orals net
dorings en distels, daar is haas geen deurkomkans nie!
[9] Ek vra die Vriend waarom ons tog so 'n vreeslike

slegte koers ingeslaan het. Maar die Vriend sé: 'Kyk
eers na regs en na links, dan sal jy aan beide kante 'n
see vind wat bodemloos diep is! Hierdie is die enigste,
aan die end weliswaar baie smal en doringagtige,
maar vaste landtong, wat tussen beide die oneindige
groot seé deurloop. Dit verbind die hele aardse wéreld
met die groot paradysagtige land van die saliges in die
hiernamaals. Wie daar wil kom, moet met hierdie pad
wel genoeé neem, omdat dit die enigste is!'

[10] Sien jy, Zinka, daardie merkwaardige antwoord
kry ek nou van die Vriend en leier van my onbeduid-
ende persoontjie! Ek stel hom nou egter weer 'n vraag
en sé: 'Op die wéreld is daar ook heelwat baie slegte
paaie, maar daaraan doen die mense iets. Hulle neem
byle, pikke en grawe en maak die pad begaanbaar.
Waarom gebeur so iets dan hier nie?'

[11] Maar die Vriend sé: 'Omdat juis hierdie geweldige
struikgewas hierdie landtong beskerm teen die
dikwels ontsettende stormwind vanaf die see! As
hierdie enigste, vaste landtong nie so dig en so gedug
deur hierdie struikgewas beskerm was nie, sou die
magtige golwe van die seé wat aan weerskante |€, dit
reeds lankal deur hulle hewige branding heeltemal
weggespoel het. Maar omdat hierdie doringagtige
struikgewasse so dig in mekaar in gegroei is, veral teen
beide die oewers, breek die swaar golwe daarop en
laat tussen die digte struike hulle skuim agter, wat
stadig maar seker versteen en so hierdie baie
belangrike landtong voortdurend verstewig. Hierdie
landtong dra die naam ‘nederigheid' en ‘'vaste
fundamentele waarheid'. Beide, ‘nederigheid' en
'waarheid', is vir die mense nog altyd vol dorings
gewees!'

[12] Kyk, Zinka, so het die Vriend gesé, en in my word
dit nou merkwaardig lig, en dit lyk vir my asof daar in
my hart iets is wat beweeg. Dit wat homself beweeg, is
“n lig en daardie lig het binne "n vorm soos die van 'n
embrio in die moederliggaam. Dit is heeltemal suiwer -
ek sien dit. Dit word nou egter steeds groter en
magtiger! Ag, hoe'n heerlike en volkome suiwer lig is
dit tog nie! Dit is beslis die eintlike lewensvlam uit
God in die ware hart van die mens! Ja, ja, dit is wat dit
is! Dit groei nog steeds almaardeur en ag, hoe goed
doen dit my!

[13] Ons loop nog steeds op die smal pad, maar nou
bring die struikgewasse en die doringbosse my nie
meer van stryk nie. Ook voel ek niks pynlik meer as die
een of ander doring my steek en krap nie! - Nou word
die struikgewas dunner, die bome word weer groter,
daar vorm 'n pragtige laan weer homself. Die
struikgewas hou heeltemal op, die landtong verbreed
homself en die oewers van die see verwyder hulle
steeds verder weg van ons, en ek sien reeds, ofskoon
nog baie ver weg, ‘'n wondermooie land met die




pragtigste berge en bo die berge straal 'n skitterende
morerooi! Ons het egter nog steeds nie uit die nou
steeds groter en breér wordende laan uitgekom nie,
en die baie groot en hoé bome het nog nie opgehou
om hulle majestueuse krone vir my Vriend en leier te
buig nie, en hulle gefluister klink nou soos heerlike,
suiwer gestemde harpe!

[14] O Zinka! Daar, ja daar, daar is dit onbeskryflik
pragtig! Maar jy sweef nog steeds agter ons aan en jy
sé nog steeds niks nie, maar daaraan kan jy niks doen
nie, want jy is nie jouself nie, maar dit is slegs 'n
vlugtige spieélbeeld van jou. Ag, kon jy so iets ook
maar gesien het, maar dan ook daarvan lewendig die
korrekte indrukke saamgeneem het na die aardse lewe
- hoe 'n gedenkwaardige mens sou jy nie dan gewees
het nie! Ek sou dit ook kon wees as ek my dit alles sou
kon herinner, maar daarvan sal heeltemal niks my
bybly nie! Maar die Vriend sé dat, met die verloop van
tyd, alles weer lewendig voor my gees sal kom, maar
vooraf sal ek ook liggaamlik hierdie doringagtige pad,
wat hom nog wel sal aandien, moet volg."

Zorel in die paradys

Hfs 53 "Aha, my innerlike lewenslig word nou tog
ontsettend sterk, dit deurdring nou reeds my hele
binneste! O, hoe goed doen die lig my hele wese!
Maar die lig vertoon hom nou aan my as 'n vierjarige
kind met 'n buitengewone vriendelike uiterlike! Hy
moet baie wys wees, want hy sien soos 'n klein God
daar uit, soos wat jy jou dit so suiwer moontlik kan
voorstel. Nie soos 'n fantasiegod van die Egiptenare,
Grieke of Romeine nie, maar soos ‘n wonderbaarlike
spieélbeeld van die ware God van die Judeérs! Hy is 'n
spieélbeeld van die ware God!

[2] O, nou erken ek wel dat daar maar een ware God
is, maar net hulle wat "n volkome rein hart het sal Sy
heilige Aangesig kan sien! Ek sal dit gewis nie maklik te
siene kry nie, want my hart is reeds baie onrein! Jou
sal dit wel geluk, vriend Zinka, want aan jou hart
ontdek ek bykans niks onrein nie, behalwe die plek en
die draad* waardeur jy noodsaaklikerwys nog n tydjie

met die wéreld verbind moet bly! (*Prediker 12:6:
vertaler)

[3] Maar nou eers sien ek, alhoewel bietjie véraf, die
breé einde van die laan. Nou is daar geen spoor meer
van ‘n see nie, orals sien ek weelderig begroeide,
wondermooie lande, tuin na tuin. Orals staan die
pragtigste huise en paleise! Ag, dit is vir my tog 'n
onbeskryflike prag!

[4] My vriend sé dat dit nog lank geen hemel is nie,
maar dat dit die paradys is. In die hemel het nog geen
sterfling ingekom nie, want daarheen is tot op hede
nog nie "n brug gebou nie. Alle goeie mense wat vanaf
die begin van die skepping op aarde geleef het, bly
hier saam met Adam, Noag, Abraham, Isak en Jakob.
Die hoé berge daar begrens hierdie buitengewone,
wonderbaarlik heerlike land. Wie dié berge sou klim,
sal wel die hemele sien met God se groot
engeleskares, maar solank daar bo-oor die groot
bodemlose kloof nie vir ewig “n vaste brug gebou sal
word nie, kan niemand daar inkom nie.

Die Doderyk/Sheol, of die onderwéreld
Henog 22:1 DAARVANDAAN het ek na ‘n ander plek
gegaan, en hy het my in die weste ‘n ander groot en hoé
berg van harde rots gewys.
2 En daar was vier hol plekke in haar, diep en wyd en
baie glad. Hoe glad is die hol plekke en diep en donker om
na te kyk. [Spreuke 7:27]
3 Toe het RafaEl geantwoord, een van die Boodskappers
van Apartheid wat saam met my was, en vir my gesé:
Hierdie hol plekke is geskep vir hierdie besondere doel,
dat die geeste van die siele van die dooies in haar moet
vergader, ja, dat al die siele van die kinders van die
adamiet hier moet vergader.
8 Toe het ek daaromtrent gevra en omtrent al die hol
plekke: Hoekom is hierdie een geskei van die ander [drie]?
9 En hy het my geantwoord en aan my gesé: Hierdie drie
is gemaak sodat die geeste van die dooies afgeskei mag
wees van die geeste van die regverdiges; waarin daar ‘n
Fontein van Water en Lig is. [Lukas 16:23-26]



